
spam / spamming 277 Spybot - Search & Destroy 
 
spam / spamming nepoželjna poruka, slanje 
nepoželjnih poruka, smeće 
Neželjene ili nevažne poruke elektronske 
pošte.  
Praksa slanja mnogo kopija jedne poruke ne 
vodeći računa o tome da li su osobe kojima 
se šalje takva poruka zainteresovane ili ne. 
Spam poruke su često reklamne poruke. 
Slanje nepoželjnih poruka se smatra 
nepristojnim i neetičkim, ne samo zato što 
predstavlja gubljenje vremena, već i novca. 
Pošiljalac poruke ne snosi troškove već sajt 
primaoca. 
Naziv “Spam” povezuje sa neželjenim 
porukama je skeč koji su napravili poznati 
pythonovci (Monty Python Flying Circus), a u 
kojem gosti u restoranu od konobarice 
pokušavaju naručiti hranu, ali se ispostavlja 
da sva hrana sadrži Spam. U pozadini skeča 
zbor Vikinga svo vrijeme sve glasnije pjeva 
“Himnu Spamu” da bi na kraju nadglasali 
svaki pokušaj konverzacije u restoranu. 

 
hor Vikinga na konzervi spama 

 

speech recognition  prepoznavanje govora 
Sposobnost računara da raspozna 
izgovorene riječi. Programi za prepoznavanje 
govora mogu služiti za glasovno izdavanje 
komandi računaru ili za diktiranje teksta, 
Koriste ih i Ijudi koji ne rnogu da kucaju. 
Prepoznavanje govora radi na taj način što 
se izgovorena riječ pretvara u digitalni oblik i 
zatim se poredi sa riječima koje su već u 
rječniku računara. 
 

spelling checker / spellcheck  
program za provjeru pravilnog pisanja riječi, 
provjera pravopisa 
 

spider  pauk, postavljanje mreže 
Program koji automatski pretražuje Internet i 
pronalazi dokument i sve povezane 
dokumente, prati linkove na web 
prezentacijama u potrazi za novim web 
stranicama. Spidere šalju pretraživači kako 
bi automatski indeksirali nove strane ili 
ažurirali podatke u svojoj bazi.  
Spider obično proverava META tagove, vidi. 
 

spin the Web   
1. Termin iz slenga koji označava 

pretraživanje Interneta.  

2. Učestvovanje u kreiranju Internet 
mreže i njenih resursa. 

 

Spindle CD CD na štapu, CD-ovi pakovani  
bez zaštitne kutije na štapu 
 

spindle speed Brzina rotacije ploča,  
Karakteristika hard diska. Izražava se u RPM 
vidi. 
 

split screen  podijeljeni ekran 
Prikazivanje dvije ili više aplikacija na ekranu 
istovrermeno. Podijeljeni ekran se može 
koristiti za prikazivanje više različitih fajlova 
isiog programa ili različitih programa. Npr. 
tabelarni prikaz može biti previše širok da bi 
mogle da se vide sve kolone; podijeljni ekran 
se može upotrijebiti kako bi se prikazale i 
krajnje desna i krajnje lijeva kolona. Sadržaj 
obe strane podijeljenog ekrana je moguće 
nezavisno kontrolisati. 
 

spreadsheet  tabelarni prikaz 
Tabela koja prikazuje brojeve u redovima i 
kolonama i ima primjenu u računovodstvu, 
finansijskim analizama, obračunavanju 
budžeta i  drugim poslovima.  
Originalni tabelarni prikazi su bili na papiru, 
ali su računarski tabelarni prikazi praktičniji 
zato što samostalno mogu da obavljaju 
računske operacije. Svaka lokacija za unos 
broja u tabelarnom prikazu naziva se ćelijom 
i obilježena je brojem, recimo A3, B4 itd. 
Vrijednost ćelije se može izračunati zadatom 
formulom, Npr. C5 može biti zbir A5 i B5. 
Ukoliko se podatak u ćeliji A5 promjeni, onda 
će se automatski promjeniti i rezultat u ćeliji 
C5. Ova mogućnost tabelarnog prikaza 
omogućava projektovanje rezultata u 
zavisnosti od jednog ii više faktora. 
Reference između ćelija mogu biti apsolutne 
i relativnc Apsolutna referenca se odnosi na 
određenu ćeliju, a relativna referenca opisuje 
ćeliju u odnosu na postojeću ćeliju npr. dva 
reda iznad, dvije kolone lijevo itd.). Podaci 
unutar ćelije mogu biti u obliku broja ili 
formule i mogu se kopirati u druge ćelije. 
Postoje dvodimenzionalni i trodimenzionalni 
tabelami prikazi.  
Prvi komercijalni program za izradu 
tabelamih prikaza je izradila firma VisiCalc za 
Apple II, kasnije je bio popularan Lotus, a 
danas je neprikosnoven Microsoft Excel. 
 

sprite  sprajt, crtež na ekranu 
Mali grafički prikaz na ekranu koji se može 
pomjerati putem miša ili tastature. Primjer 
sprajta je kursor miša. 
 

spt  broj sektora po stazi, vidi sectors per track  
 

Spybot - Search & Destroy Program koji 
pronalazi reklamni softver i druge 
neovlaštene programe koji pristupaju 
računaru preko mreže. 
 


